
LIXUS BARDANAE J.C.FABRICIUS, 1787 (COLEOPTERA: CURCULIONOIDAE) 
TURINING FARG‘ONA VODIYSIDA TARQALISHI HAQIDA  

 
О РАСПРОСТРАНЕНИИ LIXUS BARDANAE J.C.FABRICIUS, 1787 (COLEOPTERA: 

CURCULIONIDAE) В ФЕРГАНСКОЙ ДОЛИНЕ 
 

ON THE DISTRIBUTION OF LIXUS BARDANAE J.C.FABRICIUS, 1787 (COLEOPTERA: 
CURCULIONOIDAE) IN FERGANA VALLEY 

 
Axmadjonova Muxlisaxon Anvarjon qizi 

Farg‘ona davlat universiteti, magistrant 
M.A.Axmad jono va Lixus bardanae J.C .Fabricius , 1787 (Col eopter a: C urculi onoidae) turini ng Farg‘ona vodiysi da tarqalishi haqida  

 
Annotatsiya 

Farg‘ona vodiysida Curculionidae oilasi vakillarini biotoplarda tarqalishi, morfologiyasi va bioekologiyasini 
o‘rganish maqsadida mart-may oylarida tadqiqot o‘tkazildi. Olib borilgan tadqiqotlar natijasida Farg‘ona vodiysida Lixus 
Bardanae J.C. Fabricius, 1787 turining tarqalganligi aniqlandi va uning morfologiyasi va bioekologiyasi o‘rganildi. Ushbu 
tadqiqot Farg‘ona vodiysining Andijon, Farg‘ona, Namangan viloyatlarining tog‘ oldi va adir hududlarida o‘tkazildi. Ushbu 
maqolada Farg‘ona vodiysida Lixus Bardanae J.C. Fabricius, 1787 tarqalishi, sistematikasi va morfologiyasi va 
bioekologiyasi bo‘yicha olib borilgan tadqiqotlar yoritib berilgan. 

Аннотация 
С целью изучения распространения, морфологии и биоэкологии представителей семейства 

Curculionidae в Ферганской долине в марте-мае было проведено исследование. В результате проведенных 
исследований в Ферганской долине обнаружен Lichus Bardanae J.C. Определен Фабрициус и изучены его 
морфология и биоэкология. Данное исследование проводилось в предгорьях и предгорьях Андижанской, 
Ферганской и Наманганской областей Ферганской долины. В этой статье Lichus Bardanae J.C. в Ферганской 
долине. Фабрициуса выделены исследования по распространению, систематике и морфологии и биоэкологии. 

Abstarct 
In order to study the distribution, morphology and bioecology of members of the Curculionidae family in the 

Fergana Valley, a study was conducted in March-May. As a result of the conducted research, Lichus Bardanae J.C. was 
found in the Fergana Valley. Fabricius was determined and its morphology and bioecology were studied. This study was 
conducted in the foothills and hills of Andijan, Fergana, and Namangan regions of the Fergana Valley. In this article, 
Lichus Bardanae J.C. in Fergana Valley. Fabricius, studies on distribution, systematics and morphology and bioecology 
are highlighted. 

 
Kalit so‘zlar: Lixus Bardanae J.C. Fabricius, 1787, dominat, fitofag, xortobiont, polifag  
Ключевые слова: Лихус Бардане Дж.К. Фабрициус, 1787, доминантный, фитофаг, хортобионт, 

многоядный. 
Key words: Lichus Bardanae J.C. Fabricius, 1787, dominate, phytophagous, hortobiont, polyphagous 

 
KIRISH 

Curculionidae oilasi vakillari asosan tropik va subtropik mintaqalarda tarqalgan bo‘lib, 
ko‘pchilik turlari fitofag organizmlar hisoblanadi. Curculionidae oilasi vakillarining tumshug‘i uzunligi 
sababli filcha qo‘ng‘izlar yoki uzunburunlar deb ataladi. Yer yuzida Curculionidae oilasi vakillarning 
63400 turi turli xildagi ekosistemalarda (tog‘ va tog‘ oldi, adir, cho‘l, o‘rmon va boshqalar) tarqalgan 
bo‘lib, ekologik guruhlaridan va ozuqa spektiridan kelib chiqib, o‘simliklarni zararlash ko‘lami ham 
turlicha hisoblanadi [2]. 

O‘zbekiston hududi uzunburunlar keng tarqalgan bo‘lib, aksariyati polifag organizmlar va 
qishloq xo‘jaligi, bog‘dorchilik, dukkakli va texnik ekinlarga katta zarar yetkazadi [6]. 

Farg‘ona vodiysining relyefi, iqlim sharoiti, flora tarkibi bilan fitofag va polifag 
hasharotlarning hudud bo‘ylab tarqalishga katta ta’sir ko‘rsatadi. Vodiy hududida uchrovchi fitofag 
va polifag hasharotlarning ozuqa resursi va tarqalish areali muhit omillari bilan chambarchas 
bog‘liqdir. Shunga asoslangan holda, Vodiy hududida tarqalgan fitofag va polifag hasharotlar, 
jumladan, Curculionidae oilasi vakillarini Vodiy bo‘ylab tarqalishi, ularning morfologiyasi va 

bioekologiyasi, o‘simliklarni zararlash ko‘lamini aniqlash muhim ahamiyat kasb etadi. Shuni 
inobatga olgan holda Farg‘ona vodiysining tog‘ oldi va adir hududlarida tadqiqotlar olib borildi. 

ADABIYOTLAR TAHLILI 
19-asrning 30-yillarida F.Gebler va E.Reyterlar tomonidan mamlakatimiz hasharotlarining 

faunistik tahlili bo‘yicha ilk tadqiqot ishlari olib borilgan. Shu bilan birga, A.P.Fedchenko 
boshchiligidagi Turkiston faunasini o‘rganish bo‘yicha 1868-1871 yillarda ekspeditsiyalar olib borildi 
va ilmiy xulosalari berildi. Ushbu ilmiy xulosalar entomologiya sohasidagi tadqiqotlarning asosiy 
poydevori hisoblanadi. Keyinchalik V.V.Yaxontov uning ishlarini davom ettirilib, hasharotlarning 
yirik kolleksiyalari jamlashga muvaffaq bo‘ldi [12] 

O‘tgan asr boshlarida turli mintaqalarda hasharotlarning o‘rganilishiga oid tadqiqotlar bir 
muncha jadallashdi. Bu borada P.P.Arxangelskiy (1917), V.P.Nevskiy (1929) ishlari alohida 
ahamiyatga ega. Shu bilan bir qatorda entomofaunaga doir bir qator fundamental tadqiqotlar 
amalga oshirigan [9, 10, 11]. 

So‘nggi yillarda Farg‘ona vodiysi Coleoptera turkumi vakillarini o‘rganish borasida ko‘plab 
tadqiqotlar olib borilmoqda. Ushbu o‘tkazilgan tadqiqotlar natijasida Cuculionidae oilasi ayrim 
vakillari qayd etildi. Jumladan, G.Zokirova tomonidan qarag‘ayzorlarda uchrovchi 1 ta tur, 
Sh.Yusupova tomonidan no‘xot agrobiotsenozida uchrovchi 3 ta tur qayd etilgan [9]. 

TADQIQOT METODOLOGIYASI 
Farg‘ona vodiysida Curculionidae oilasi vakillarini biotoplarda tarqalishi, morfologiyasi, 

bioekologiyasi va ozuqa spektrini o‘rganish maqsadida olib borilgan kuzatuv va namuna yig‘ish 
jarayonlari 2024-yil mart-may oylarida olib borildi. Tadqiqot natijasida, aprel-may oylarida 24-25 °C 
haroratda, Farg‘ona vodiysining Andijon, Namangan viloyati qator hududlarida Lixus Bardanae J.C. 
Fabricius, 1787 tarqalganligi va dominant tur ekanligi qayd etildi (1-rasm). Namunalar umumiy 
qabul qilingan entomologik uslublar asosida yig‘ildi, namunalar olingan joyning nomi, vaqti, 
uzunburunlarning soni, o‘simlikning nomi qayd etib borildi va yig‘ilgan ma’lumotlar qayta ishlandi 
hamda o‘lcham va morfometrik belgilari jihatdan zarur bo‘lgan individlardan laboratoriya sharoitida 
doimiy preparatlar va kolleksiyalar tayyorlandi [3, 5, 7].  

O‘zbekistonda uchrovchi Curculionidae oilasi tur tarkibini aniqlashda bir qancha ilmiy 
manbaalar tahlil qilindi. Bu manbaalarni shartli ravishda uch guruhga bo‘lish mumkin: 

1. Kitoblar: 
a) “Развитие энтомологии в Узбекистане” [12]. 
b) “Долгоносикообразные жесткокрылые (Coleoptera, Curculionoidea) Вятско-Камского 

междуречья: фауна, распространение, экология” [8]. 
c)  (Тип Членистоногие, класс Насекомые) Серия «Животные Казахстана в 

фотографиях» [10] 
2. Ilmiy maqolalar: 
a) Peculiarities of some weevils (Colioptera: Curculionidae) of the Fergana Valley [1]. 
b) Weevils (Coleoptera, Curculionoidea) from plains of Western Siberia, Kazakhstan and 

Middle Asia. Part 1 [4]. 
3. Xalqaro qidiruv bazalari: 
a) Global Biodiversity Information Facility (murojaat etilgan sana: 05.05.2024) 
b) Internetional Union for the Conservation of Nature – IUCN. (murojaat etilgan sana: 

05.05.2024) 
Olingan xulosalar asosida eng so‘nggi sistematik nomlardan foydalanildi. Ro‘yxatni 

shakllantirish quyidagi ketma-ketlikda amalga oshirildi: 
 Turning ilmiy va mahalliy nomi. 
 Yer yuzida tarqalishi. 
 O‘zbekistonda tarqalishi. 

1-rasm. 
Lixus Bardanae J.C. Fabricius, 1787 aniqlangan hududlar. 

OLINGAN NATIJALAR  
Farg‘ona vodiysida tarqalgan Curculionidae oilasi vakillarini o‘rganish maqsadida olib 

borilgan tadqiqot natijasida Farg‘ona vodiysida 1 ta turkum, 7 ta avlodga mansub 8 ta tur qayd 
etildi. Tadqiqot natijasida Farg‘ona vodiysi, Andijon viloyati (Xonobod), Namangan viloyati 
(Pardatursun, Chortoq, Chodak) hududlaridan Lixus Bardanae J.C. Fabricius, 1787 ning dominant 
tur ekanligi aniqlandi va taksonomik baholandi. Aniqlangan turning morfologiyasi va bioekologiyasi 
yoritib berildi. 

 
Sinf (Class) : Hasharotlar- Insecta 
Turkum (Order) : Qo‘ng‘izlar- Coleoptera 
Kenja turkum (Suborder) : O‘txo‘r qo‘ng‘izlar- Polyphaga 
Infra turkum(Subclade): Cucujiformia 
Katta oila (Superfamily) : Curculionoidea 
Oila (Family) : Uzunburunlar oilasi — Curculionidae 
Kichik oila (Subfamily): Lixinae 
Triba(Tribe): Lixini 
Urug‘ (genus) : Lixus 
Tur (Species ) : Lixus Bardanae J.C. Fabricius, 1787 
 
Morfologiyasi: Uzunligi 7,5-10,8 mm. Tumshug‘i egilgan. Bosh qismi yon tomondan biroz 

siqilgan. Elitrasi uzunchoq, tanasi qora, ostki qismi va oyolari mayda tuklar bilan qoplangan. 
Oyoqlari ingichka va nozik. (2-rasm) 

 

  
Тип Членистоногие, класс 

Насекомые) Серия «Животные Казахстана в 
фотографиях» [10]) 

 

Rasm muallifi: Axmadjonova Muxlisaxon, 
Andijon, Xonobod (26.04.2024) 

41°06'09"N 72°51'57"E 

2-rasm. 

Lixus Bardanae J.C. Fabricius, 1787 
Bioekologiaysi: Xortobiont. Polifag. Yosh nihollar va o‘simliklarning yashil qismlari bilan 

oziqlanadi. 
Yer yuzida tarqalishi: Markaziy Osiyo, Kavkaz, Qozog‘iston, Oltoy. 
O‘zbekistonda tarqalishi: Andijon viloyati (41°06'09"N 72°51'57"E ), Namangan (41°04'02"N 

70°53'02"E, 41°03'40"N 71°49'07"E, 40°58'15"N 70°52'40"E) 
 

1-jadval 
Lixus Bardanae J.C. Fabricius, 1787 turining Farg‘ona vodiysi bo‘ylab qayd etilgan 

hududlari 
№ Qayd etilgan hudud Koordinata Dengiz sathidan 

balandligi 
Qayd etilgan 
sana 

1. Andijon viloyati, Xonobod 41°06'09"N 72°51'57"E  1 053 m 26.04.2024 
2. Namangan viloyati, 

Pardatursun 
41°03'40"N 70°53'47"E 1 423 m 04.05.2024 

3. Namangan viloyati, 
Chortoq 

41°03'40"N 71°49'07"E 487 m 01.05.2024 

4. Namangan viloyati, 
Chodak. 

40°58'15"N 70°52'40"E  1 044 m 02.05.2024 

 
Ozuqa o‘simliklari: Sonchus asper (Compositae), Cirsium setosum (Asteraceae), Noaea sp 

(Amaranthaceae), Rheum rhaborbarum (Polygonaceae), Rumex confertus (Polygonaceae) va 
boshqa ko‘p yillik o‘simlilar.  

Adabiyotlarda qayd etilishicha, u boshqa yirik otquloqlarda ham yashashi mumkin (Rumex 
aquaticus, R. acetosa, R. hydrolapathum, R.crispus) [13]. 

Yashash joyi: Dengiz sathidan 487-1053 m balandlikdagi tog oldi va adir hududlarida 
yashaydi. Baʼzan qishloq xoʻjaligi yerlari – dalalar, poliz ekinlari, bogʻlarda ham uchraydi. 

XULOSA 
Olib borilgan tadqiqotlar davomida Lixus Bardanae J.C. Fabricius, 1787 ning Andijon 

viloyati Xonobod hududida keng tarqalganligi, polifag organizm ekanligi, hudud uchun dominant tur 
ekanligi aniqlandi. Tadqiqot natijalariga asoslangan holda Curculionidae oilasi vakillarini tizimli 
monitoring qilish, ularning dominant turlarini doimiy qayd etib borish muhim ahamiyatga ega va 
ushbutadqiqotlar kelgusida hasharotlar taksonomiyasiga oid ma’lumotlarning kengayishiga xizmat 
qilishi shubhasiz. 

